
Sarasvati Ashtakam

સરસ્વત્યષ્ટકમ્

- - - - - - - વદના સૌવર્ણપદ્માસની
યૈષા રક્તકુશેશયાભચરણા સૌવર્ણદેહોજ્જ્વલા ।

યસ્યા વક્ષસિ કુમ્ભિકુમ્ભસદૃશૌ પીનાવુભૌ હિ સ્તનૌ
વાણી મે વદને સદા વસતુ સા પદ્માસનાઙ્કસ્થિતા॥ ૧॥

યા દેવી સુરનાથવન્દ્યચરણા સૌન્દર્યભાગ્યાધિકા
બ્રાહ્મે વક્ષસિ સર્વદા સ્થિતવતી શ્વેતામ્બરં બિભ્રતી ।

ગાયન્તી પિકનાદજિત્કલરવં કૌતૂહલાદ્ દેવતા
વાણી મે વદને સદા વસતુ સા પદ્માસનાઙ્કસ્થિતા॥ ૨॥

યા દેવી પરમાર્થદા મુનિમનોધ્યાનૈકરૂપાસ્પદા
યા બિમ્બાધરશોભમાનવદના યા મીનનેત્રા પરા ।

યા ભૃઙ્ગાલિસમાલકા  સુતિલકૈર્યા શોભમાનાલિકા
વાણી મે વદને સદા વસતુ સા પદ્માસનાઙ્કસ્થિતા॥ ૩॥

યસ્યાઃ કણ્ઠસમાનરૂપભરણે શઙ્ખોઽપિ નૈવાર્હતિ
યસ્યાઃ સ્મેરસમાનકાન્તિસદૃશા નૈવાભવઞ્ચન્દ્રિકા ।

યસ્યા બિમ્બફલં ન સામ્યમુદભૂદ્ રક્તોષ્ઠકાન્ત્યાર્હિકીં    (?)
વાણી મે વદને સદા વસતુ સા પદ્માસનાઙ્કસ્થિતા॥ ૪॥

વાસઃ શ્વેતતરં વિભાતિ તિલકં ફાલે શરીરેઽપિ ચ
નાસાગ્રે કનકાક્તમૌક્તિકવરં કણ્ઠે શુભા માલિકા ।

યસ્યાશ્ચિત્રતરં વિભાતિ ભુજયોઃ કેયૂરયુગ્મં જ્વલદ્
વાણી મે વદ ને સદા વસતુ સા પદ્માસનાઙ્કસ્થિતા॥ ૫॥

પાદૌ પદ્મજિતૌ ફણીન્દ્રસદૃશૌ બાહૂ શરીરં લતા
યસ્યાઃ શોભિતકુમ્ભિકુમ્ભસદૃશૌ પૃષ્ઠાવુભાવંસતઃ ।

યસ્યાઃ પાદાઙ્ગુલ્યઃ  પ્રવિરલતરાઃ કીરવક્ત્રપ્રકાશા (?)
વાણી મે વદને સદા વસતુ સા પદ્માસનાઙ્કસ્થિતા॥ ૬॥

યા દેવી સકલપ્રજાસુ નિયતં વાગ્રૂપધારી સ્થિતા
યા દેવૈરપિ વન્દ્યમાનચરણા સ્વાહાસ્વધારૂપધૃક્ ।

યસ્યાઃ કિં  ચ કટાક્ષપાતનકૃતૌ સર્વે જનાઃ શ્રીયુતા
વાણી મે વદને સદા વસતુ સા પદ્માસનાઙ્કસ્થિતા॥ ૭॥

યાં દેવીં  મુનયો વદન્તિ પરમં તદ્ બ્રહ્મરૂપં શિવં
વિદ્વાંસોઽપિ સરસ્વતીમિતિ ચ યાં ભક્તાશ્ચ ગૌરીમિતિ ।

રાજાનો બહુદ્રવ્યયુક્તમનુજા  વક્ષ્યન્તિ યાં સિન્ધુજાં
વાણી મે વદને સદા વસતુ સા પદ્માસનાઙ્કસ્થિતા॥ ૮॥

ઇદમષ્ટકમાદરેણ યઃ પઠેલ્લભતે વાઞ્છિતમર્થમુત્તમમ્ ।
સ ભજતે કવિતામધિકં યશઃ પ્રભવતે સકલપ્રજાધિકઃ॥ ૯॥
કવિના રામચન્દ્રેણ રચિતં ચેદમષ્ટકમ્ ।
મૂલાણ્ડવાસિના દેવ્યા ભારત્યાઃ સ્તવમુત્તમમ્॥ ૧૦॥
અસ્મિન્ સ્તવે સરસ્વત્યાઃ શ્લોકૈરષ્ટભિરાદૃતે ।
અબદ્ધા યે ચ તે ગોપ્યાઃ સરસ્વત્યા કવીશ્વરૈઃ॥ ૧૧॥
ઇતિ રામચન્દ્રકવિકૃતં શ્રીસરસ્વત્યષ્ટકં સમ્પૂર્ણમ્ ।
સ્તોત્રસમુચ્ચયઃ ૨ (૯૭)

